
Umsögn um frumvarp til laga um breytingu á ýmsum lagaákvæðum sem tengjast fiskeldi 
(áhættumat erfðablöndunar, úthlutun eldissvæða, stjórnvaldssektir o.fl.).

Fyrirtækið AkvaFuture ehf hefur tilkynnt Skipulagstofnun áform um laxeldi í Eyjafirði með 
mun umhverfisvænni eldisaðferð en nú er notuð á íslandi. Fyrirtækið hefur því ríka 
hagsmuni af þvíað fyrirhugaðar lagabreytingar hafi framtíðarsýn ogsjálfbærni að leiðarljósi 
til hagsbóta fyrir greinina og landið allt.

Nýlega var AkvaFuture AS, dótturfyrirtæki AkvaDesign AS, og systurfélag AkvaFuture ehf, 
veitt tvö umhverfisvæn þróunarleyfi sem er viðurkenning á rannsóknarvinnu félagsins og 
leiðir til þess að uppbygging og þróun lokaðra eldiskvía heldur áfram um ókomin ár í Noregi. 
Þessi úthlutun kemurtil með aðstyrkja áætlanir AkvaFuture ehf um uppbyggingu vistvæns 
fiskeldis f sjó við ísland.

Almennt um frumvarpsdrögin.
Eigendur og stjórnendur AkvaFuture ehf fagna því að í framlögðu frumvarpi skuli nú vera 
minnst á lokaðan eldisbúnar sem vissulega er framför frá frumvarpsdrögum sem lögð voru 
fram ffebrúar sl. Þá er meira fjallað um ógn laxalúsar en gert var, bæði ískýrslu starfshóps 
sjávarútvegs- og landbúnaðarráðherra um stefnumótun í fiskeldi og áðurnefndum 
frumvarpsdrögum. Það er og til bóta að eftirlit með fiskeldisfyrirtækjum er aukið og kröfur 
um skýrslugjöf hertar. Eins er jákvætt að Hafrannsóknastofnun fái heimild til rannsókna í 
fiskveiðilandhelginni á ýmsu sem tengist fiskeldi fsjó.

Þrátt fyrir að tilgangur frumvarpsins sé sagður að styrkja umhverfisvænt fiskeldi með því 
að fara að ráðum vísindamanna, vantar að gerðar séu kröfur um að fiskeldisfyrirtæki nýti 
sér nýjustu tækni og horfi til framtíðar hvað varðar umhverfisvænan búnað sem geri kleift 
að koma í veg fyrir eða hefta verulega ákomu snýkjudýra og slysasleppingar í fiskeldi f sjó, 
sem ogað draga verulega úr neikvæðum áhrifum á lífríki sjávar.

Mikil áhersla er í frumvarpinu á eldi ófrjós lax í sjókvíum. Þróun á ófrjóum laxi er mjög 
skammt á veg komin. Haft er eftir vísindamönnum rannsóknastofnunarinnar NOFIMA 
(www.nofima.no) að það sé enn þó nokkuð langt f land að ófrjór lax geti orðið uppistaðan í 
fiskeldi. Þá er það óleyst vandamál að laxalús sækir jafnt f ófrjóan lax sem frjóan sé 
fiskurinn alinn í opnum kvfum í sjó.

í Noregi kostar baráttan við laxalús fiskeldisfyrirtækin grfðarlegar fjárhæðir árlega og er 
næst stærsti einstaki kostnaðurinn (næst á eftir fóðurkostnaði) hjá eldisfyrirtækjum. Þá 
bendir norska dýralæknastofnuin (Veterinærinstituttet -  www.vetinst.no) á að laxalús ógni

verulega villta laxastofninum ogsé jafnvel skeinuhættari en erfðablöndun milli eldislax og 
villts lax.

Norska hafrannsóknastofnunin (Havforskningsinstituttet - www.imr.no) hefur einnig bent 
á ógnir laxalúsar við villta laxinn og má í því samhengi benda á skýrslu stofnunarinnar, 
„Risikorapport norsk fiskeoppdrett 2018“
(https://www.imr.no/hi/nvheter/2018/februar/lus-og-romt-ODDdrettsfisk-er-de-storste-
milioutfordringene).

Reynslan ÍNoregisýnirað helstu ástæðurslysasleppinga hafa ígegnum tíðina veriðtengdar 
meðhöndlun á eldislaxli gegn laxalús. Því má segja að villti laxinn sé í tvöfaldri hættu 
gagnvart laxalús.

Marine Harvest, stærsta fiskeldisfyrirtæki heimsins hefur ísamstarfi við Norsk Industri 
gefið út „Veikartforhavbruksnæringen"
(https://www.norskindustri.no/bransier/havbruksleverandorene/aktuelt/lanserte-veikart- 
for-laksen/). þar sem segir meðal annars að fyrir árið 2030 verði eldi á laxi að vera með 
þeirri tækni sem útilokar vandamál vegna laxalúsar, hindrar slysasleppingar og að 
úrgangi verði safnað upp.

Stjórnendur AkvaFuture eru þeirrar skoðunar að frumvarpið þurfi gagngerrar 
endurskoðunar við og leggja því til við Atvinnuveganefnd að nefndin fresti afgreiðslu 
frumvarpsins ogsendi það afturtil ráðuneytis.
Nauðsynlegt er að vinna að enn breiðari sátt um fiskeldi við ísland en náðst hefur og leita 
samvinnu við alla hagsmunaaðila, þar á meðal sveitarfélög og umhverfissamtök. Þá væri 
kostur að leita frekari þekkingar meðal fræðasamfélaga erlendis, t.d. Veterinærinstituttet, 
sem hefur á að skipa mjög hæfum vfsindamönnum á sviði fiskeldis. Veterinærinstituttet 
hefur m.a. rannsakað mjög áhrif laxalúsar á lífríkið með vaxandi fiskeldi í sjó, sem og fylgst 
grannt meðfiskivelferð ífiskeldi í Noregi, en meðaukinni meðhöndlun fisks vegna laxalúsar 
hafa vaknað miklar áhyggjur varðandi velferð fiskjar í eldi. Má í þessu samhengi nefna að 
meðal afföll í eldi við strendur Noregs teljast vera um 20%.

í greinargerð með frumvarpinu kemur fram að sjávarútvegs- og landbúnaðarráðherra muni 
hafa frumkvæði að úttekt á fýsileika á notkun á ófrjóum eldisfiski og lokuðum eldisbúnaði. 
Þessari könnun skuli lokið fyrir 1. desember 2019. Könnun sem þessi hefði áttaðfara fram 
sem hluti af vinnu við stefnumótun og gerð þess frumvarps sem hér er til umfjöllunar og 
því enn ríkari ástæða til að fresta afgreiðslu frumvarpsins þar til þessari vinnu lýkur.

Hér á eftir verður fjallað um einstakar greinar frumvarpsins:

Um 3. grein:
Hér er til bóta að ákveðin svæði við landið skuli skilgreind sem eldissvæði og að 
burðarþolsmat liggi fyrir áður gert er mögulegt að sækja um leyfi til fiskeldis. Hins vegar 
verður að gera alvarlega athugasemd við útboðsleið þá sem kynnt er í frumvarpinu. 
Stjórnendur AkvaFuture ehf eru ekki mótfallnir þvíað afgjald komi fyrir nýtingu hafsvæða, 
en slíkt afgjald ætti að miða að því að öll umgengni um auðlindina verði sem sjálfbærust 
sem um leið leidditil mun minni neikvæðra umhverfisáhrifa (umhverfisgjald/nýtingargjald).

Þriðja grein frumvarpsins gerir ráð fyrir að fyrirtæki leggi fram tilboð í svæði sem hafa verið 
burðarþolsmetin og áhættumetin til m.t.t. áhættu vegna erfðablöndunar. Ekki virðist gert 
ráðfyriraðSkipulagsstofnun hafi lagtfram álit um hvortframkvæmdirá tilteknum svæðum

kunni að verða háð umhverfismati. Eðlilegt verður að teljast að umhverfismat yrði hluti af 
burðarþolsmati.

Þá er mat á hagstæðasta tilboði og skilyrði sem fyrirtæki eiga að uppfylla mjög óljós og 
nauðsynlegt að skilgreina hvað telst til samfélagslegri ábyrgð. Nærtækara væri að hér yrði 
gerð krafa um umhverfisvænan eldisbúnað sem hvetti fiskeldisfyrirtæki til dáða við vernd 
lífríkis sem jafnframt myndi leiða til þess að afurðir úr íslensku fiskeldi seldust á hærra 
verði ogyrðu eftirsótt vara um allan heim.

Um 4. grein:

Nauðsynlegt er að umsögn Skipulagsstofnunar um mat á umhverfisáhrifum liggi fyrir mun 
fyrr í feriinu en gert er ráð fyrir í frumvarpinu.

Um 7. grein:

Áður en hægt er að festa áhættumat erfðablöndunar í lög, er nauðsynlegt að afla ítarlegri 
gagna frá íslensku fiskeldi um tíðni slysasleppinga, sem ogvöktun fiskveiðiáa og greiningu 
á þeim laxi (villtur -  eldis) sem gengur upp í ár.

Eins og bent hefur verið á hér að framan er erfðablöndun ekki eina ógnin við villta 
laxastofninn, heldur verður að taka tillit til ákomu laxalúsar og mögulegrar sjúkdómahættu 
sem fylgir auknum lífmassa í opnum kvíum í sjó.

Um 9. grein:

Gerð er athugasemd við lágmarks 30% eiginfjárkröfu sem gera á til fiskeldisfyrirtækja sem 
hyggja á eldi í kvíum í sjó, söltu vatni og lokuðum eldisbúnaði. Ákvæði sem þetta er óþarft 
enda geta almennir skilmálar rekstrarleyfa falið í sér að vöxtur uppbyggingar sé eðlilegur. 
Ekki ersérstaklega rökstutt hvers vegna þetta ákvæði er ífrumvarpinu ogæ tti aðfalla burt.

Um 22. grein:

Lagt er til að við 22. grein a. (I) bætist ein málsgrein: Þau fyrirtæki sem við gildistöku 
laganna, hafa fengið staðfestingu Skipulagsstofnunar á tillögum um matsáætlun og hafið 
vinnu við mat á umhverfisáhrifum, skulu hafa heimild til að Ijúka þeirri vinnu.

Eins og fyrr er sagt í athugasemdum þessum telja forsvarsmenn AkvaFuture ehf milka 
ágalla á frumvarpinu og leggja til að afgreiðslu þess verði frestað og það endurskoðað, 
sérstaklega með tilliti til krafna til fiskeldisfyrirtækja um þróun umhverfisvænni 
eldisaðferða.

Stjórnendur AkvaFuture ehf eru reiðubúnir til samvinnu og aðstoðar við þá vinnu og eru 
reiðubúnir til að koma fyrir atvinnuveganefnd til að kynna frekar hugmyndir sínar.

Rögnvaldur Guðmundsson, framkvæmdastjóri

